
É unha satisfacción para min presentar esta
colección de manuais prácticos para o noso sec-
tor comercial que denominamos como
"Biblioteca Básica do Comercio". Trátase dunha
colección de manuais cos que queremos contri-
buir a unha maior formación dos/as profesionais
do sector do comercio naqueles temas que
sendo de máximo interese e actualidade teñen
que ver coa súa actividade cotiá .

Pretendemos dotar ao noso comercio dunha
ferramenta de apoio onde se traten temas fun-
damentais dunha forma sinxela e práctica dán-
dolle prioridade á elaboración de pautas e
recomendacións adaptadas ás suas necesidades.

Os cambios no comercio galego deben ir pare-
llos ás profundas transformacións que se están a
producir no mercado. A clientela, cada vez máis
formada e informada, precisa de comerciantes
que respondan ás súas necesidades.

O mantemento dunha posición competitiva
require do desenvolvemento e potenciación
dos elementos que o caracterizan: atención
personalizada, especialización con respecto a
outras fórmulas comerciais, maior coñecemen-
to dos produtos e, polo tanto, a posibilidade
dun mellor asesoramento ás persoas que se
achegan aos establecementos comerciais,
sendo ademáis fundamental obter unha diferen-
ciación competitiva e un posicionamento basea-
do na calidade do servizo.

O obxectivo da Consellaría de Innovación
e Industria é precisamente consolidar o
comercio galego como un comercio de
calidade e un sector económico de refe-
rencia.

Con esta iniciativa queremos dar un paso
máis neste sentido e, agardo que a colec-
ción que presentamos sexa da súa máxima
utilidade.

FERNANDO X. BLANCO
Conselleiro de Innovación e Industria

PRESENTACION
AConsellaría de Innovación e Industria
márcase como un dos seus obxectivos
principais acadar a plena profesionalización
do sector comercial.

LIMIAR
Ocomercio polo miúdo ten na relación personalizada e

próxima coa clientela unha das súas principais ferramentas
para competir satisfactoriamente coas outras fórmulas

comerciais. Neste senso o empaquetado de produtos é un
xeito de que o pequeno comercio preste un servizo adicional
á súa clientela. Pensa que ao empaquetar os produtos que

che mercan estás aumentando a satisfacción da túa
clientela e por tanto utilizando unha ferramenta de

fidelización.

Cando empaquetes un produto para alguén resulta axeitado que te
informes de si ese obxecto será para regalarllo a outra persoa ou
non. Se efectivamente o produto vai ser regalado debes recordar
que o agasallo, e por extensión o empaquetado, contará cunha
gran importancia emocional e valor sentimental para a túa cliente-
la. Así, se tes a capacidade de realizar un empaquetado orixinal e
atractivo, e se este agrada á persoa que recibe o regalo, a persoa
que che mercou o regalo acadará un alto grao de satisfacción.

Ao longo deste Caderno Práctico do Comercio Galego poderás
atopar consellos prácticos para a correcta utilización de técnicas de
empaquetado, que dun xeito sinxelo, e con poucos custos, daran-
che a posibilidade de fidelizar a túa clientela e por tanto aumentar
a rendibilidade do teu establecemento.

Cabe destacar que un dos xeitos de maximizar a rendibilidade dos
teus empaquetados é, na medida que poidas, reutilizar materiais e
elementos que xa non precises e que teñas á man en vez de mer-
car outros novos. De este xeito poderás realizar empaquetados
orixinais e con personalidade propia á vez que reduces os teus cus-
tos e a cantidade de residuos que produce o teu establecemento,
polo que o impacto no medio ambiente do teu comercio tamén
será menor.

Finalmente, é preciso sinalar que un dos maiores atractivos dun
empaquetado é a súa orixinalidade, polo que, pese a que neste
caderno atoparás consellos prácticos para realizar os teus empa-
quetados, é recomendable que cando os leves á práctica empre-
gues a túa creatividade para engadirlles algún toque persoal e dis-
tintivo.

A Consellaría de Innovación e Industria, a través
da Dirección Xeral de Comercio da Xunta de
Galicia, vén de crear a Biblioteca Básica do
Comercio, unha colección de manuais-guías
para contribuír á formación dos/as profesionais
do sector, nos aspectos clave no desenvolve-
mento da súa actividade comercial.

Esta iniciativa formativa e de posta ao día dos/as
comerciantes, representa, sen dúbida, un
impulso máis a un comercio galego de calidade,
competitivo e fortemente comprometido coa
sociedade e co seu ámbito.

A Biblioteca Básica do Comercio complementa
outras actuacións levadas a cabo pola
Consellaría de Innovación, a través da Dirección
Xeral de Comercio, que permitiu, con grande
éxito, a implantación do Selo de Calidade do
Comercio Galego.

A obra, cun enfoque divulgativo, áxil e funda-
mentalmente práctico, e cunha presentación
amena, atractiva e de fácil comprensión, consta
inicialmente de 13 títulos:

Apaga o candil: medidas e hábitos de aforro
enerxético.

Coidadiño: prevención de riscos laborais no
comercio.

Paso libre: accesibilidade e eliminación de
barreiras arquitectónicas.

Bo día: a importancia da atención ao
cliente.

Salta á vista: técnicas de escaparatismo.

Máis por menos: técnicas de mercadotecnia
e vendas.

Con todas as da lei: a normativa básica do
comercio.

Envolto para que volte: guía do empaqueta-
do e presentación de artigos.

Coidando o meu ambiente: actuacións e
prácticas que minimizan o impacto
medioambiental.

O meu produto como “tic” queiras: TIC e
comercio electrónico (e-commerce).

Galeg@ vende (Tomos 1 e 2): o respecto
dos dereitos lingüísticos como ferramenta
estratéxica e competitiva.

Sei que me queres: técnicas e prácticas para
a fidelización de clientes.

ANA MARÍA RÚA SOUTO
Directora Xeral de Comercio

Se o produto que empaquetas é un agasa-
llo debes ter en conta que un elaborado e
bonito empaquetado serve como un xeito
de mostrar os sentimentos cara á persoa
que reciba o presente. É por esta faceta
emocional que ten un agasallo que, cando
está ben realizado, o empaquetado resulta
agradable tanto para quen regala como
para quen recibe o presente. Por tanto,
cando a túa clientela merca un produto
para regalalo apreciará moito que llo envol-
vas e realices un traballo de paquetería que
realce o atractivo visual do obxecto.

Se combinas papel de seda e
celofán obterás resultados
moi atractivos!!

8CELOFAN: é translúcido e pode pre-
sentarse tanto con cores como incolo-
ro. Utilízase cando se quere que o
obxecto envolto se poida ver a simple
vista. Resulta axeitado para envolver
obxectos con ángulos moi pronuncia-
dos, que resultan difíciles de envolver e
nos que o papel pode quedar engurra-
do e con aspecto desaliñado. O papel
celofán non produce eses efectos.
9PAPEL CALANDRADO: ten un redu-
cido espesor e unha superficie moi
suave e con brillo superficial. Resulta
agradable ao tacto. 10PAPEL SATINA-
DO: ten un brillo mate. 11PAPEL
RECICLADO: obtense mediante un
proceso de reciclaxe de descartes de
papel. Utilizándoo mostraras a túa
implicación coa protección do medio
ambiente.

Se contas cunha ampla variedade de
papeis poderás realizar combinacións
de tipos de papel ou cores que axudarán
a facer o empaquetado máis atractivo.

Os tipos máis importantes de papeis son os
seguintes:

1PAPEL METALIZADO: ten aparencia de
metal por unha ou dúas caras. Posúe unha
rixidez maior que outro tipo de papeis.
Cando se utiliza para envolver obxectos
con morfoloxías irregulares pódense for-
mar engurras na súa superficie. 2PAPEL DE
PRATA: posúe aparencia similar á deste
metal. 3PAPEL DE FORRAR OU PAPEL
DE REGALO: destinado a envolver regalos.
Adoita estar provisto cunha capa brillante e
un estampado. 4PAPEL DE CHARON: ten
un lado moi brillante e outro mate. 5PAPEL
DE SEDA DE CORES: é moi fino. Resulta
axeitado para envolver obxectos con for-
mas particulares e raras, xa que se adaptará
suavemente ás formas do obxecto. Como
pode pasar cun par de zapatos, ou cunha
planta. 6PAPEL DE MANILA: similar ao
papel de seda pero máis opaco. Pode utili-
zarse nos mesmos casos que se use o papel
de seda. 7PAPEL PINOCHO: é moi lixeiro,
poroso e cun aspecto engurrado. Adáptase
moi ben aos obxectos de forma irregular.

No mercado existe unha ampla variedade
de empresas que poden proverte con dis-
tintos tipos de bolsas, tanto fabricadas con
papel, polímeros ou materiais téxtiles
como, por exemplo, o algodón. En canto
á tipoloxía de bolsas, estas son algunhas
das principais:
- Bolsa de asa de cordón.
- Bolsa de asa troquelada.
- Bolsa de asa retorcida.
- Bolsa de asa plana.
- Bolsa de asa longa.
- Bolsa de tipo botella.

Cando o produto xa estea envolto é
recomendable que o introduzas nunha

bolsa e llo entregues á túa clientela para
que así poida transportalo de xeito máis

cómodo. Se queres achegar un maior
valor engadido ao embolsado podes

utilizar bolsas especiais para gardar os
regalos, de xeito que estas se

diferencien do resto de bolsas que
entregas.

TIPOS DE BOLSAS

No caso de que o paquete sexa un regalo
podes incluír algún tipo de etiqueta que

permita personalizalo ou mostrar o
motivo do regalo. Para este fin podes

utilizar tanto etiquetas adhesivas como
outras que non o son, pero ten en conta
que as segundas deben ser fixadas ao

paquete dalgún xeito. Unha forma
elegante de facelo é usando a cinta que

envolva o paquete para suxeitala.

Existen xa etiquetas e tarxetas estandarizadas
que podes mercar, mais non debes desbotar a
posibilidade de encargar a unha imprenta etique-
tas con deseños especiais que soamente se
encontren no teu establecemento.

Finalmente, tamén tes a opción de elaborar as
túas propias tarxetas utilizando papel e cartolina.
Actuando deste xeito conseguirás darlle un
aspecto máis persoal e un maior encanto aos teus
empaquetados. Se decides elaborar as túas tarxe-
tas poderás utilizar o mesmo papel do envoltorio
ou outro da túa elección que se complemente
ben co envoltorio do paquete.

TIPOS DE ETIQUETAS

TIPOS DE CINTAS
As cintas que utilices nos teus

empaquetados poden facelos únicos,
persoais e exclusivos. O uso dunha cinta
atractiva pode aumentar o aliciente dun

envoltorio no que se utilice un papel
normal dunha soa cor, facendo que pase
de ser un empaquetado discreto a ser

sedutor e cheo de encanto.

En canto aos materiais, existen cintas de
moi diversa manufactura, desde as clásicas
de papel de cores ata cintas douradas, pra-
teadas, metalizadas ou mesmo cintas de
tea e tecidos téxtiles.

Se queres que as túas cintas se mante-
ñan cun elevado grao de rixidez podes
pegar cintas de diferente ancho unhas
enriba de outras ou pegalas sobre tiras
de papel. Tamén debes ter en conta
que existen cintas con bordes de
arame que están deseñadas para facer
lazos e manter a rixidez, posto que os
diferentes bucles conservan a forma e
a medida que se lle fai ao lazo.

De igual maneira, no mercado tamén
se poden atopar cintas adhesivas de
cores brillantes que achegarán a cal-
quera papel liso un toque de distinción.
Ademais con este tipo de cinta é moi
sinxelo crear deseños xeométricos.

Finalmente, cando elabores lazos
debes manipular os materiais con
sumo coidado para que o resultado
final non desmereza e non rachen.
Tamén debes ter en conta que en xeral
non se poderá volver a alisar os mate-
riais unha vez que xa se fixo o lazo.

OUTROS ELEMENTOS
DECORATIVOS

Os elementos decorativos que inclúas no
paquete poden marcar a diferenza

dándolle un toque especial e evitando
que pareza triste e falto de vida. Ademais

dos lazos podes utilizar outros
elementos como:

1Cordóns e fíos: para conseguir un aspec-
to de luxo e distinción podes utili-
zar fío de seda artificial para
atar o paquete.

2Teas.

3Plásticos: por exemplo unhas tiras de plástico
metalizado poden dar un aspecto moderno e
actual a calquera paquete.

4Elementos naturais: flores e herbas secas,
follas de árbores, piñas, etc.

5Outro tipo de obxectos como por exemplo
larpeiradas, globos ou calquera elemento que
consideres que poida resultar decorativo.
Utilizando obxectos imaxinativos
como elementos decorati-
vos conseguirás dife-
renciarte.

CRITERIOS DE
SELECCION DE CORES
As cores causan nas persoas unha gama de
sensacións e efectos psicolóxicos diversos
como por exemplo que un obxecto semelle
lixeiro ou máis pesado, alegre ou triste,
quente ou frío en función da súa cor.

Posto que as cores teñen efectos sobre a psi-
que humana e poden influír no estado de ánimo
é importante que coñezas as reaccións que
pode ter a clientela fronte a unha determinada
cor antes de elixir as cores dos materiais que
empregues.

Debes ter en conta que non todas as persoas
perciben o mesmo nin reaccionan de igual
modo fronte ás cores, posto que hai un compo-
ñente subxectivo nestas reaccións. Porén,
pódense establecer certas asociacións que son
válidas para a maioría de persoas:

1Branco: pureza, inocencia, optimismo.

2Prata: paz, tenacidade.

3Gris: estabilidade

4Amarelo: intelixencia, innovación, precaución.

5Ouro: fortaleza.

6Laranxa: enerxía

7Vermello: vitalidade, poder, paixón, agresividade.

8Púrpura: serenidade.

9Azul: verdade, serenidade, harmonía, fidelida-
de, responsabilidade.

10Verde: moderado, equilibrado, tradicional,
ecolóxico.

11Negro: silencioso, elegancia, poder.

PROCEDE-

BASICOS
DE EMPA-
QUETADO

Tamén é moi importante que cando envol-
vas o obxecto manteñas o papel ben terso
e tirante, evitando así que se produzan
engurras que afeen o resultado final e dean
unha imaxe de pouco coidado ou pouca
dedicación.

lanific

ar a té
cnica

a uti-

lizar, o
s mate

rás e a
súa ca

nti-

dade.
Intent

a sem
pre ap

ar ao m

mo os
mater

iais e
minim

izar os
residu

os

que pr
oduza

s cand

es.

Debes manter limpo e ordena-
do o lugar no que leves a cabo
os labores de empaquetado.

ENVOLVER OBXECTOS
Como norma xeral no teu comercio

envolverás obxectos que ou ben xa teñen
unha caixa ou non a precisan. Por tanto,

neste Caderno Práctico do Comercio
Galego préstase especial atención ás
técnicas fundamentais para envolver
todo tipo de artigos en función da súa

morfoloxía.

Por outra parte, os seguintes consellos
xerais poden servirche á hora de realizar
os teus empaquetados e envoltorios:

1Envolve os obxectos pequenos en papel
dunha soa cor ou con motivos de pequeno
tamaño.

2Nos obxectos medianos utiliza papel de
cores ou con calquera tipo de deseño.

3Os paquetes grandes quedan realzados
cando se envolven en papel de raias
anchas, cores vivas ou ben con papeis
dunha soa cor.

4Se o obxecto a envolver é máis grande
que o papel podes unir varios papeis con
cinta adhesiva de dobre cara.

5En caso de que se che rompa o papel
durante a elaboración do paquete
podes disimular a rotura recortando ao
redor algunha forma. Por exemplo,
podes disimular a rotura no papel dun
regalo de Nadal recortando unha
estrela.

6Podes realizar elegantes e orixinais
papeis de envolver utilizando pinturas
en aerosol. Para iso debes escoller
como base un papel de cor lisa e
recortar uns patróns co modelo que
queiras. Coloca os patróns sobre o
papel e suxéitaos cun pouco de plasti-
lina. A continuación pinta o papel cos
aerosois, pero lembra facelo nunha
habitación ventilada. Cando seque a
pintura quita os patróns.

ENVOLVER UN OBXECTO RECTANGULAR
É a técnica máis sinxela de todas e cal-
quera tipo de papel adáptase perfecta-
mente a ela. Consiste en coller un
papel rectangular e colocar o obxecto
no centro. Dobra o papel primeiro
sobre o lado esquerdo e despois sobre
o dereito para que quede estirado.
Logo dobra sobre si mesmo o borde
que queda á vista e fíxao con cinta
adhesiva como se ve no debuxo.

Baixa o extremo superior e dobra cara
a dentro os bordes laterais, coidando
de alisar ben todos os lados. Entón
dobra cara arriba o extremo inferior e
fíxao (debuxo 5). Realiza a mesma ope-
ración no outro lado. Unha vez finaliza-
do o envoltorio podes adornalo cunha
cinta, lazo ou calquera elemento deco-
rativo que consideres axeitado.

ENVOLVER UN CUBO
Podes seleccionar o tipo de papel que
prefiras, xa que todos se adaptarán ben
para facer este empaquetado. Coloca o
obxecto no centro dun papel cadrado,
pero faino de xeito que as esquinas
queden paralelas aos lados do papel
(ver debuxo). Dobra o lado dereito
sobre o obxecto e fai o mesmo co
esquerdo, pega logo o papel cun pouco
de cinta adhesiva.

A continuación é importante que mar-
ques ben as dobreces sobre o borde
do obxecto e o papel para que se for-
men dúas “aletas” orientadas cara arri-
ba. Una vez marcadas as dobreces
podes dobrar ambos extremos sobre a
parte superior do paquete e pegalos
con cinta adhesiva. Para finalizar, colo-
ca un pequeno lazo ou elemento deco-
rativo sobre o envoltorio.

ENVOLVER UN CILINDRO
Resulta recomendable que utilices un
papel fino e pouco texturado, posto
que así será máis sinxelo realizar os
pregados, por exemplo o papel de
forrar normal ou o calandrado resultan
axeitados para este tipo de envoltorio,
mentres que con outros como o meta-
lizado pode ser máis complicado reali-
zalo.

Primeiramente coloca o cilindro no
centro dun papel rectangular e envól-
veo. Fixa o papel con cinta adhesiva e a
continuación dobra os extremos reali-
zando unha serie de triángulos que
converxan no centro. Finalmente pega
todas as dobreces con cinta e coloca un
elemento decorativo na parte superior.

ENVOLVER UN TUBO
Primeiramente intenta seleccionar un
tipo de papel fino e pouco texturado.
Cando un obxecto cilíndrico ten moi
pouco diámetro na súa base resulta
máis axeitada esta técnica que a ante-
rior. Este pode ser o caso de pósteres,
láminas ou debuxos. Se queres que o
empaquetado final teña unha gran rixi-
dez o primeiro paso será introducir os
obxectos nun tubo de cartón ríxido
para que non se esmaguen. De todos
xeitos, para realizar este empaquetado
non precisas do tubo, será suficiente
con que envolvas os obxectos cilíndri-
cos co propio papel de regalo.

Para empezar colle dúas tiras de papel
de colores distintas e pégaas formando
un ángulo de 90 graos. Coloca o artigo
no centro e na parte superior. De
seguido envolve o papel arredor do
obxecto de forma gradual.

ENVOLVER UNHA ESFERA
Para realizar este paquete é recomen-
dable que utilices algún tipo de papel
que manteña ben as dobreces, como
por exemplo o papel de seda.

Coloca o obxecto no centro dun papel
cadrado e recorta as esquinas o sufi-
ciente como para obter unha forma
redondeada. De seguido colle o papel,
lévao ata a parte superior e realiza un
prego, como o do debuxo, para axus-
talo ben ao obxecto. Unha vez obtidas
catro dobreces pega os vértices no alto
con cinta adhesiva. Segue dobrando o
papel deste xeito intentando que os
pregos se axusten da mellor forma
posible ao obxecto. Finalmente, podes
colocar un lazo ou adorno na parte
superior do paquete, para así cubrir a
zona coas cintas adhesivas.

ENVOLTORIO CON TIRAS
Este tipo de envoltorio é aplicable a paquetes de
distintas formas e tamaños e consiste en envolver os
obxectos con tiras de papel, que poden ser da
mesma ou diferente cor. Á hora de seleccionar o
tipo de papel a empregar ten en conta a morfoloxía
do paquete, se ten formas irregulares ou ángulos
pronunciados deberías utilizar papel de seda ou
similares.

Primeiramente pega o borde dunha das tiras no paque-
te con cinta adhesiva, logo envolve o papel en torno ao
obxecto e dobra cara a dentro o papel do extremo,
pechando o paquete por esa parte. Colle a segunda tira
de papel e fíxaa no punto onde acaba a anterior con
cinta adhesiva, acaba de envolver o regalo e pecha o
outro extremo. Finalmente podes darlle un toque final
con cinta ou outros elementos decorativos.

Ten en conta que podes realizar este tipo de envol-
torios cun número maior de cintas e ilas unindo
unhas a outras.

CONFECCION DE
CAIXAS

Podes sorprender a túa clientela coa
elaboración de caixas para regalo
personalizadas e adaptadas aos

produtos que lles vendes. Isto pode
resultar moi útil cando o obxecto

presenta unhas formas que dificultan
moito envolvelo. Ademais, así a persoa

que reciba o presente poderá darlle
novos usos á caixa se así o quere.

Se non queres confeccionar a caixa desde
cero podes optar por forrar con papel de
regalo unha caixa de zapatos. Para que o
resultado sexa máis atractivo podes forrar
o interior da caixa cunha tea, papel ou
rede que estea a xogo co exterior.

A continuación preséntanse varios patróns
de caixas que podes utilizar. Para realizalas
debes trasladar o patrón escollido a unha
cartolina de polo menos 200 Gr./m2 de
grosor e aumentalo canto sexa preciso.

CAIXA LONGA
Podes realizar este deseño tradicional
para gardar todo tipo de obxectos
alongados.

CAIXA CON FORMA DE ESTOXO
Esta caixa resulta moi axeitada para
empaquetar xoias, garabatas, xabóns,
bufandas ou calcetíns.

CAIXA PIRAMIDAL
Este tipo de caixa resulta de moita axuda
para envolver plantas, que adoitan pre-
sentar bastantes complicacións neste
sentido. Para pechar este orixinal envol-
torio podes pasar unha cinta por todos
os buratos e realizar un lazo con ela.

CAIXA OCTOGONAL
Utilizando o seguinte patrón podes
crear esta elegante caixa.

CONFECCION DE
LAZOS ESPECIAIS

Elaborar un lazo con encanto pode ser
o toque final a calquera paquete de

regalo. Seguindo as seguintes
instrucións poderás realizar os teus

propios lazos e así achegar valor
engadido aos teus empaquetados

dunha forma sinxela.

Resulta importante que cando elabores
os teus propios lazos procures que o
seu tamaño estea en consonancia tanto
coa rixidez como co ancho da cinta.

LAZO EN FORMA DE FLOR
Rodea o paquete cunha cinta de cor e a
continuación corta oito tiras da mesma
cinta coas seguintes medidas: 4 de 32 cm.
de longo, 3 de 25 cm. e unha de 10 cm. En
caso de que o lazo final sexa demasiado
grande para o teu paquete podes variar
estas medidas, pero intenta manter cons-
tante a proporción entre as mesmas.

Une e pega entre si os extremos de cada
una das tiras formando un anel. Despois
coloca unha gota de cola no centro da parte
interior de cada anel, e fíxao tal e como se
ve no debuxo. A continuación pega forman-
do unha cruz dous dos aneis grandes e con-
tinúa facendo o mesmo cos outros, deixan-
do os máis curtos para o final.

Para rematar, coloca o anel máis pequeno
no centro e pega o lazo sobre o paquete
con cinta adhesiva de dobre cara.

LAZO DE BOLBORETA
Para realizar este lazo necesitas unha
cinta de tea ou papel de polo menos 3
centímetros de ancho.

Suxeita cunha man un dos extremos da
cinta e forma un ollal tal como se ve no
debuxo, repite a operación e coa man
vai fixando a cinta no punto central.
Realiza as volutas do lazo que queiras,
pero intenta que polo menos sexan
seis, e átaas entre si no medio.

Finalmente rodea o paquete cunha
cinta da mesma cor e pega o lazo á
mesma con cinta adhesiva de dobre
cara.

LAZOS SUPERPOSTOS
Precisas dunha cinta de tea ou de raso
de polo menos 2 centímetros de ancho
para realizar este lazo. Corta unha tira
de polo menos 30 centímetros de
longo, mantena suxeita no extremo
esquerdo, retórcea sobre si mesma ao
dereito dúas veces e pega os extremos
de xeito que se cruce no centro como
no debuxo.

Corta outras catro tiras de cinta de 24,
17, 11 e 6 centímetros de longo res-
pectivamente e tórceos de igual xeito
que o primeiro. Superpón os lazos en
orde decrecente e átaos no centro.
Finalmente podes fixar o lazo ao
paquete cunha cinta.

1Cando realices empaquetados para
nenos/as podes dar renda solta á túa imaxi-
nación e creatividade, utilizando cores e
motivos máis atrevidos e alegres que cando
traballes con envoltorios para adultos.
Unha idea que che pode dar bo resultado é
elaborar tarxetas coa mesma forma que os
debuxos do papel ou con formas comple-
mentarias. Por exemplo, se envolves un
paquete cun papel no que aparezan os per-
sonaxes ou debuxos de moda.

2As persoas novas vense atraídas polos
empaquetados con formas divertidas, que
reflictan dinamismo e que se relacionen co
seu estilo de vida.

3As persoas maiores vense atraídas polas
cores, xa que os animan e lles fan sentir
máis felices.Utiliza cores que suxiran xovia-
lidade.

EMPAQ
UETAD

OS

PARA T
ODAS A

S IDA-

DES

Se em
paque

tas ag
asallo

s debe
s ter e

n

conta
as seg

recom

endac
ións e

n

a rece

do

:

EMPAQUETADOS DE
ANIVERSARIOS

PERSOAIS
No caso de que o empaquetado sexa

para un aniversario persoal é
recomendable que inclúas algún tipo de

adhesivo ou etiqueta no que a persoa
que fai o agasallo poida escribir unha

felicitación da súa man.

Se queres facer algo orixinal e divertido
podes recortar en cartolina uns números
que indiquen a idade da persoa agasallada
e pegalos no envoltorio do paquete.

EMPAQUETADOS PARA
FESTAS SINALADAS
Ao longo do ano existen certas datas
sinaladas nas que se adoitan facer

regalos. Algunhas das máis importantes
son: Día da Nai, Día do Pai, Día dos

Namorados ou Nadal.

Debes ter en conta que para cada cele-
bración existen uns motivos, e mesmo
cores, máis apropiadas. Durante o día dos
namorados calquera motivo con corazóns
será moi apreciado pola túa clientela.
Incluso podes fabricar as túas propias cai-
xas para regalos con forma de corazón. A
continuación inclúese un patrón que
podes utilizar con ese fin.

O Nadal é probablemente a época do ano
na que máis agasallos se fan.

Nesta época do ano podes usar unha ampla
variedade de elementos decorativos con
motivos típicos destas festas. Pero pensa que
os teus empaquetados serán máis valorados
pola túa clientela se teñen un toque persoal
e diferenciado dos da túa competencia.

EMPAQUETADO EN FORMA DE ARBORE DE NADAL
Este tipo de empaquetado resulta moi apro-
piado para envolver botellas e en xeral cal-
quera obxecto cunha forma alongada que se
regale durante o Nadal.Para realizalo preci-
sas obter unha maceta de plástico e unha
cartolina. Debes cortar a cartolina cunha
forma de semiesfera e dobrala en forma de
cono. Pega os bordes e realiza uns cortes en
punta paralelos á base do cono tal e como se
ve no debuxo. Coa axuda dun lapis curva
cara a riba as puntas. Fixa logo o cono á
maceta con cinta adhesiva e decora a árbore
con cinta dourada ou outros adornos.

EMPAQUETADOS
PARA OCASIONS
ESPECIAIS
Algunha das ocasións especiais para
as que podes ter que realizar empa-
quetados son vodas, comuñóns ou
bautizos.

En todos os casos resulta recomenda-
ble facer un traballo elegante e non
demasiado recargado. Resulta reco-
mendable decantarse por cores e for-
mas puras, como o branco, en vez dou-
tras demasiado rechamantes.

EXEMPLOS DE
EMPAQUETADOS

Para finalizar este Caderno do Comercio
Galego propoñémosche varios exemplos
de técnicas de empaquetado aplicadas a

produtos que se comercializan en
distintos sectores para que os utilices e
consigas sorprender á túa clientela con

orixinais envoltorios.

Pantalóns enrolados
Para obter bos resultados é preferible uti-
lizar tea ou ben un papel de envolver lixei-
ro e suave.

Coloca os pantalóns en horizontal sobre
un prego de papel rectangular, coa cintura
cara á esquerda. Despois, dobra os lados
superior e inferior. Dobra en val os ángu-
los do lado esquerdo.

Enrosca suavemente, sen comprimir,
comezando desde o lado dereito. Cando
chegues ao outro extremo, pega a punta
da esquerda sobre o rolo de papel.

Introduce unha cinta por dentro do envol-
torio e fai un lazo ou calquera outro tipo
de decoración.

Empaquetado dunha gravata
De seguido podes ver unha orixinal forma de presen-
tar unha gravata, que che resultará de gran utilidade
se comercializas este tipo de artigos.

Para elaborar este soporte precisas dunha cartolina
cunhas medidas aproximadas de 13 centímetros de
base e 55 centímetros de altura.

Realiza un corte duns 5 centímetros na parte supe-
rior, dobra os extremos superiores e inferiores uns
12 centímetros.

Levanta as dúas aletas superiores tal e como se ve no
debuxo (debuxo. 2).

Realiza unha dobrez en diagonal en cada unha das ale-
tas para formar o pescozo da camisa (debuxos 3-4).

Dobramos o pescozo hacia adiante e hacia abaixo,
facendo unha “L”, resultando así a parte na que apoia-
remos a gravata (debuxo 5).

Logo fai un nó coa gravata tal como ves na imaxe e
finalmente envólveo todo con papel transparente ou
de seda.

EMPAQUETADO DUNHA BOTELLA
A continuación podes ver como envolver
unha botella para presentala de xeito
atractivo. Para iso tes que facer o seguinte:

Tes que utilizar un papel de regalo forte
que non sexa demasiado fino, ou ben dous
pregos de papel de gramaxe normal para
que quede máis resistente.

Tes que colocar a botella horizontalmente,
deixando un espazo á esquerda

Envolve a botella por completo no papel.

Fixa o papel con cinta adhesiva.

Dobra o papel sobre o fondo da botella e
fíxao tamén con cinta adhesiva.

Coloca a botella en posición vertical e
engurra o papel sobrante do extremo
superior.

Dobra o papel sobrante do extremo supe-
rior cara a diante.

Pasa unha cinta baixo o prego que se
forma e confecciona un lazo.

UNHA FLOR
Este orixinal envoltorio realza a beleza
da flor e intensifica o contido de cariño
da mensaxe que se quere transmitir.

Debes coller un prego rectangular de
papel e marcar no reverso unha serie
de dobreces en val e en crista.

Comeza a dobrar a lámina desde a
dereita, seguindo as liñas, e superpón a
parte da dereita á esquerda.

Dobra cara a atrás, nuns 5 cm., o
extremo inferior.

Introduce a flor e ata unha cinta na
parte inferior para fixala ben.

UN CD
Envolver un CD será mais orixinal
envolvelo neste paquete que nun típico
estoxo cadrado.

Tes que recortar un cadrado de papel
de 34 cm. de lado.

Marcadas as diagonais cunha dobrez e,
utilizando un compás (apoia a punta no
punto de unión das diagonais), traza
unha circunferencia.

Recorta seguindo o control marcado e
coloca o disco no centro do papel.

Realiza os pregos da forma indicada nas
ilustracións.

Non necesitas nin cintas adhesivas nin
lazos para adornar.

ANEXO

envolto para que volte.qxp:biblioteca  22/3/09  20:58  Página 47



ANEXO
NORMATIVA

1Lei 1/1995 do 2 de xaneiro, de Protección Ambiental de Galicia. 2Lei
7/1997 do 11 de agosto, de Protección contra a contaminación acús-
tica. 3Lei 10/1997 do 22 de agosto, de Residuos Sólidos Urbanos de
Galicia. 4Lei 11/1997, do 24 de abril, de Envases e Residuos de
Envases. 5Lei 46/1999 do 13 de decembro, de modificación da Lei
29/1985 do 2 de agosto, de augas. 6Lei 16/2002 do 1 de xullo, de
Prevención e control integrados da contaminación. 7Lei 37/2003 do 17
de novembro, de Ruído.

